
JUST 3/87 [AALT images 0090-1]

m. 1

Deliberacio gaole Turris London’ coram Roberto Malet, Willelmo de Gysilham et Gilberto de Thorntone

justiciariis ad hoc assignatis die lune proxima post festum sancti Valentini anno regni regis Edwardi

octavodecimo Malet

Dominus rex mandavit prefatis justiciariis breve suum in hec verba: ‘Edwardus dei gracia etc.

dilectis et fidelibus suis Roberto Malet, Willelmo de Gysilham et Gilberto de Thorntone salutem.

Sciatis quod constituimus vos justiciarios nostros ad gaolam nostram Turris Lond’ de Thoma de

Weyland deliberandam. Dedimus eciam vobis potestatem concedendi eidem Thome vitam et

membra, si idem Thomas concedat se feloniam commisisse et regnum et potestatem nostram velit

abjurare. Et ideo vobis mandamus quod ad certum diem quem ad hoc provideritis conveniatis apud

Turrim predictam ad predictam gaolam nostram de predicto Thoma deliberandam in forma predicta,

facturi inde quod ad justiciam pertinet secundum legem et consuetudinem regni nostri, salvis nobis

amerciamentis et aliis ad nos inde spectantibus. Mandavimus enim constabulario nostro Turris

predicte quod ad certum diem quem ei scire faciatis prefatum Thomam et ejus attachiamentum coram

vobis ibidem venire faciat. In cujus rei testimonium has litteras nostras fieri fecimus patentes. Teste

me ipso apud Westm’ .xvj. die Februarii anno regni nostri octavodecimo.’

Turris Lond’. Et predictus Thomas modo venit. Et quia predictus Thomas alias coram Petro de

Campania, Hugone de Brok’ et Hugone de Turbeville justiciariis ad gaolam domini regis apud

Meltone deliberandam assignatis indictatus fuit de eo quod ipse scienter receptavit quosdam

familiarios suos, videlicet Robertum Elys de Kelleshale servientem suum apud Monouden et

Hugonem Bole prepositum suum ejusdem loci postquam ipsi die sancte Margarete anno regni regis

Edwardi .xvij. occiderant nequiter et in felonia et insultu premeditato quemdam Willelmum Carwell’

de Hibernia in nundinis de Brantisdone, qui pro predicta felonia coram prefatis justiciariis convicti

fuerunt et suspensi, propter quod preceptum fuit Johanni le Graunt clerico tunc vicecomitis noto et

jurato quod statim caperet ipsum Thomam et coram prefatis justiciariis duceret apud Gyppewycum;

idem clericus vicecomitis ipsum Thomam in manerio suo de Wytnesham in comitatu Suff’ invenit et

ipsum cepit, qui se prisone domini regis reddidit et custodie dicti clerici, rogans eum ut per illam

noctem saltem morari posset in manerio predicto usque mane et tunc apud Gyppewycum cum eo iret,

et idem Thomas eadem nocte latenter et occulte latitavit et evasit a custodia dicti clerici et prisonam

illam fregit, et predictus clericus hoc percipiens levavit hutesium et clamorem et insecutus fuit eum a

dicto manerio usque villam de Gyppewyco, nec reddere se voluit ad pacem licet hutesium et

clamorem audierit, set deinde predictus Thomas se de predicta villa transtulit usque locum Fratrum

Minorum qui vocatur Babbewelle extra Sanctum Edmundum, et in eodem loco se tenuit per .xl. dies et

amplius quousque dominus rex interdixerat ei ignem et aquam, prout moris est etc. Et super hoc misit

dominus rex Robertum Malet ad locum predictum ubi predictus Thomas morabatur et predictus

Robertus quesivit ex parte domini regis ab eodem Thoma si vellet ad pacem regis venire et recto stare,

qui hoc omnino facere recusavit, set in eodem loco quamdiu victum habere potuit tanquam exlex se

tenuit, et tunc ex necessitate coactus exivit et reddidit se prisone domini regis, visum est predictis

justiciariis quod de tam1 manifestis et notoriis feloniis se acquietare non potest. Et predictus Thomas

coram prefatis justiciariis, assidentibus Radulpho de Sandwyco constabulario Turris predicte et

gardiano civitatis London’, Willelmo le Mazerer coronatore et Salamone le Cotiler vicecomite et aliis

domini regis fidelibus cognovit quod scienter receptavit predictos Robertum et Hugonem post

feloniam predictam perpetratam et similiter quod prisonam domini regis fregit et graciam domini

regis petit inde etc. Et justiciarii predicti de plenitudine potestatis regis eis in hac parte commissa

prefato Thome vitam et membra concesserunt dum tamen regnum et potestatem regis secundum

legem regni abjuret, qui statim coram prefatis justiciariis, [coronatore]2 et vicecomite in pupplico

regnum et potestatem regis abjuravit. Et datus est ei portus Dovorr’ et assignate sunt ei certe diete

1Followed in MS. by de which should have been marked for deletion.

2MS. reads coronatoribus.

pretextu inopie et debilitatis ejus infra quas etc. et quia hoc R. de Sandwyco constabularius Turris

predicte testificavit debilitatem et inopiam corporis ejus esse magnam, videlicet prima die lune apud

Depford, secunda die apud Creyford prope Dorteford’, tercia die apud Shingeldewelle, quarta die

apud Roff’, quinta die apud Neutone, sexta die apud Osprenge, septima die apud Cantuar’, octava

die apud Boysdenonaynes super Berhamdone, et nona die apud Dovorr’. Et catalla ejus etc., unde

vicecomites Norff’, Suff’, Essex’, Midd’ et Glouc’ respondebunt. Et preceptum est vicecomitibus

predictorum comitatuum quod capiant in manum domini regis omnes terras et tenementa et catalla

etc. que fuerunt ejusdem Thome in ballivis suis die sancte Margarete predicto etc., et salvo etc., et

quod venire faciant .xij. etc., per quos etc. coram prefatis justiciariis apud Turrim London’ a die

Pasche in tres septimanas etc. Inquiratur de bonis et catallis predicti Thome per homines de

comitatibus Norff’, Suff’, Essex, Midd’, London’, Kanc’ et Gloucestr’. Et preceptum est vicecomitibus

de comitatibus predictis quod venire faciant .xij. probos etc. a die Pasche in .xv. dies coram domino

rege ubicumque etc. ad recognoscendum etc. que bona et catalla predictus Thomas habuit predicto

die sancte Margarete etc. Postea a die Pasche in .xv. dies venerunt juratores predictarum

inquisicionum coram G de Thorntone et sociis suis justiciariis ad placita regis tenenda assignatis ad

recognoscendum de bonis et catallis predictis et sic de die in diem et de termino in terminum

venerunt juratores predictarum inquisicionum coram rege quousque ibidem plenarie de predictis

bonis et catallis fuit inquisitum, propter quod extracte tam de predictis bonis et catallis quam de

amerciamentis juratorum qui non venerunt ad inquisiciones illas faciendas, ut summoniti fuerunt, per

G de Thorntone capitalem justiciarium in Banco Regis liberata fuerunt ad scaccarium etc.               

